
MAKTABGACHA YOSHDAGI 
BOLALARNING MA’NAVIYATINI 
OSHIRISHDA KITOBXONLIKNI 
KENG TARG‘IB QILISH

Usmanova Maxfuza
JDPU, Maktabgacha ta’lim metodikasi
kafedrasi dotsenti

Annotatsiya: Ushbu maqolada maktabgacha yoshdagi bolalarning ma’naviy tarbiyasini oshirishda kitobxonlikni rivojlan-
tirish metodikasi ko‘rib chiqiladi. Maqolada, ayniqsa, bolalarda kitob o‘qishga bo‘lgan qiziqishni oshirish hamda axloqiy 
qadriyatlarni o‘rgatishning samarali usullari tahlil qilinadi.

Kalit so‘zlar: kitobxonlik, ma’naviyat, metodika, maktabgacha ta’lim, bolalar, tarbiya, axloq, qiziqish, faoliyat, o‘qish.
Abstract: This article examines the methodology of developing reading skills to improve the moral education of preschool 
children. The article analyzes effective methods of increasing children’s interest in reading and teaching moral values.

Key words: reading, spirituality, methodology, preschool education, children, upbringing, morality, interest, activity, study.
Аннотация: В данной статье рассматривается методика развития чтения в целях совершенствования нравствен-
ного воспитания детей дошкольного возраста. В статье анализируются эффективные методы повышения инте-
реса к чтению и усвоения нравственных ценностей, особенно у детей.

Ключевые слова: чтение, духовность, методика, дошкольное образование, дети, воспитание, нравственность, 
интерес, деятельность, учеба.

KIRISH
Maktabgacha yoshdagi bolalarning ma’naviyatini oshirish bugungi kunning dolzarb vazifalaridan biridir. 

Bolalar orasida kitobxonlikni rivojlantirish ularning fikrlash, tasavvur qilish va axloqiy qadriyatlarini shakllanti-
rishda muhim rol o‘ynaydi. Ma’naviy tarbiyaning asosiy omillaridan biri bo‘lgan kitob bolalarga nafaqat bilim, 
balki insoniylikni, mehr-oqibatni, mehnatsevarlikni o‘rgatadi. Shuning uchun maktabgacha ta’limda kitobxon-
likni kengaytirish muhim ahamiyatga ega. O‘zbekiston Respublikasi Prezidentining 5 ta muhim tashabbusida 
yoshlar ma’naviyatini yuksaltirish, ular o‘rtasida kitobxonlikni keng targ‘ib qilish bo‘yicha rejalashtirilgan tizimli 
ishlari, shuningdek, O‘zbekiston Respublikasi Prezidentining “Kitob mahsulotlarini nashr etish va tarqatish 
tizimini takomillashtirish, kitob mutolaasi va kitobxonlik madaniyatini oshirish va targ‘ib qilish bo‘yicha kompleks 
chora-tadbirlar dasturi to‘g‘risida”gi 2017-yil 13-sentyabrda qabul qilingan PQ-3271-sonli1 qarori fikrimizning 
yorqin dalili bo‘la oladi. Respublikamiz Prezidenti yosh avlod ta’lim-tarbiyasida kitobning o‘rni beqiyos ekanini 
ta’kidlab: “Ayni vaqtda axborot-telekommunikatsiya sohasidagi oxirgi yutuqlarni o‘zlashtirish bilan birga 
yoshlarning kitob o‘qishga bo‘lgan qiziqishlarini oshirishga, ularni kitob bilan do‘st bo‘lishga, aholining kitob
xonlik saviyasini yanada oshirishga e’tibor qaratish lozim bo‘ladi”, – deb ta’kidlaydilar. Ma’lumki, bola hayotining 
3-7 yoshgacha bo‘lgan davri muhim o‘rin tutadi. Mutaxassislar bu davrni “Mo‘jizalar davri” deb nomlaganlar, 
chunki bu davrda bola hayoti davomida egallashi kerak bo‘lgan bilimlarning 70 foizini o‘zlashtiradi.

Tashqi muhit, atrof-olamga bo‘lgan munosabat hamda tasavvurlari shakllanadi. Bolalarning kitobga bo‘lgan 
qiziqishlarini shakllantirish jarayonini oiladan boshlasak, ijobiy natijalarga erishishimiz va maktabgacha ta’lim 
tashkilotlarida oila bilan hamkorlikda davom ettirsak, samarali natijalarga erishishimiz mumkin. Bolaning tarbi-
yasi kabi uning kitobga, san’atga qiziqishi, nutqining boyligi, eshitish malakalarining rivojlanishida ham oilaning 
o‘rni beqiyos. “Qush uyasida ko‘rganini qiladi” degan maqol bejiz aytilmagan. Oilada ota-ona kitobga oshno 
bo‘lsa, tez-tez kitob, gazeta va jurnallar mutolaa qilsa, bu oilada ulg‘aygan farzand ham kitobga mehr qo‘yadi. 
Bunday bolalarning dunyoqarashi keng, so‘z boyligi ko‘p, nutqi ravon bo‘ladi va kelajakda ziyoli, barkamol inson 
bo‘lib voyaga yetadi.

1	 https://lex.uz/docs/-3338600

TADQIQOT METODOLOGIYASI 
Kitobga qiziqishni oshirish orqali ma’naviy tarbiya metodikasi Ushbu metodika maktabgacha yoshdagi 

bolalarda kitobxonlikni rivojlantirish va ularning ma’naviy dunyosini boyitishga qaratilgan. Metodikaning asosiy 
maqsadi – bolalarga kitoblarni nafaqat o‘qish, balki ulardan zavq olishni o‘rgatish hamda kitoblar orqali hayotiy 
qadriyatlarni o‘zlashtirishdir. Metodika asosan interaktiv usullarni o‘z ichiga oladi. Har bir kitobning mazmuniga 
mos ravishda tarbiyachilar bolalar bilan hikoyalar asosida faol suhbatlar o‘tkazadilar, o‘qilgan matnlar bo‘yicha 
savol-javoblar tashkil qiladilar va bolalarda yangi tushuncha hamda tasavvurlarni shakllantiradilar. Bundan 
tashqari, bolalar o‘qigan kitoblaridan ilhomlanib, rasm chizish, hikoya yozish yoki o‘yinlar orqali o‘z fikrlarini 
ifoda etadilar. Shuningdek, bolalarga o‘zlariga qiziqarli va mos kitoblarni tanlashda yordam berish muhimdir. 
O‘qituvchilar va ota-onalar birgalikda bolalar uchun kitoblar ro‘yxatini tuzib, ularning yoshiga mos, axloqiy va 
estetik jihatdan boy kitoblarni taqdim etadilar. Bolalar kitob o‘qishni nafaqat ma’naviy tarbiya vositasi sifatida, 
balki haqiqiy zavq olish manbai sifatida qabul qiladilar. Ushbu metodika maktabgacha yoshdagi bolalarning 
fikrlash doirasini kengaytiradi va ularning axloqiy fazilatlarini shakllantirishda muhim o‘rin tutadi. 

Metodika doirasida quyidagi uskunalar va jihozlar ishlatiladi: kitoblar – bolalarning yoshiga mos tanlangan, 
axloqiy qadriyatlarni o‘rgatadigan va ular uchun qiziqarli bo‘lgan kitoblar. Bu kitoblar ertaklar, hikoyalar, she’rlar 
va o‘quv materiallaridan iborat bo‘lishi mumkin. Vizual materiallar – bolalarga o‘qilgan hikoya yoki ertaklarni 
yanada tushunarli qilish uchun rangli rasmlar, plakatlar, posterlarga asoslangan tasvirlar, illyustratsiyalar va 
multimediya vositalari. Bu materiallar bolalar tasavvurini rivojlantirishga yordam beradi. Chizmalar va rasm 
chizish materiallari – bolalar o‘qigan kitoblar asosida o‘z tasavvurlarini rasmga tushirishlari uchun qalamlar, 
bo‘yoqlar, varaqalar va boshqa rassomlik materiallari. Ushbu jarayon bolalarning ijodkorligini rivojlantiradi. 
Kompyuter va multimediya qurilmalari – bolalar uchun interaktiv hikoyalar, video va audio materiallarni taqdim 
etish uchun kompyuter yoki planshetlar, ovozli kitoblar va elektron dasturlar. Bu texnologiyalar bolalarning qizi
qishini oshiradi va o‘qish jarayonini yanada interaktiv qiladi. Teatr materiallari – o‘qilgan hikoyalar va ertaklarni 
sahnalashtirish uchun qo‘g‘irchoqlar, teatr atributlari va kiyim-kechaklar. Bu metodikada bolalar hikoya yoki 
ertakni jonlantirish orqali faol ishtirok etadilar. O‘yinchoqlar va o‘yin materiallari – hikoyalar asosida tashkil 
etilgan o‘yinlar uchun o‘yinchoqlar va mantiqiy o‘yinlar, masalan rolli o‘yinlar, bolalar o‘qigan kitoblarning mavzu-
lariga mos ravishda tanlanadi. Ushbu uskunalar bolalar bilan kitob o‘qish jarayonini yanada samarali va qiziqarli 
qilish, ularning ma’naviy rivojlanishini qo‘llab-quvvatlash uchun qo‘llaniladi.

TAHLIL VA NATIJALAR
O‘rta yosh guruhlarida bolalar bilan asarlarni yanada batafsil tahlil qilish, qahramonlarning o‘ziga xos jihat-

larini taqqoslash, yaxshi va yomonni baholash mumkin. Katta yosh guruhlarida bola ongli ravishda kitobga 
qiziqadi, o‘z qahramonlarini, sevimli kitoblarini ajratadi. Kitob bilan dastlabki tanishish usullari asosan 2 ta:

1.	 O‘qish.

2.	 Hikoya.

O‘qish – matnni ovoz chiqarib o‘qish, og‘zaki takrorlashni anglatadi. Audioertaklarni tinglash ham mumkin. 
Hikoya esa hikoyachining ifodasi orqali turli bo‘yoqlar bilan erkin so‘zlanadi. Bu hikoyachining fantaziyasi va 
so‘z boyligiga bog‘liq. Bolalar o‘rgangan asarlari asosida qo‘g‘irchoq teatri, stol teatri, sahnalashtirish, rollarga 
bo‘lib ijro etish orqali ertak va hikoyalarni mustahkamlashadi. Bundan tashqari, ertak qahramonlari suratini 
chizish, o‘z qo‘llari bilan kitobchalar tayyorlash bilan integrallashgan holda faoliyat olib borishlari samarali 
natija beradi. Shuningdek, ta’lim-tarbiya jarayonida, hususan kitobxonlik ko‘nikmalarini shakllantirishda ota-
onalar bilan hamkorlikda ish olib borish eng muhim omillardan hisoblanadi. Ota-onalar bilan hamkorlik qilishda 
quyidagi loyihalarni tavsiya etish mumkin:

•	 Muassasadagi kitob burchagini ertak kitoblari bilan to‘ldirishda pedagog-tarbiyachiga yordam berish.

•	 Ota-onalar uchun maslahat: “Bola qanday kitob o‘qishi kerak?”, “Ertak terapiyasi”.

•	 Bolalar bilan birgalikda teatr burchagiga atributlar yaratish.

•	 “Kitobxon oila” tanlovi.

Bu loyihalarning maqsadi – ota-onaga kitob o‘qishda oila muhitining o‘rni, oilaviy o‘qishning qanchalik 
muhim ekanini tushuntirishdir. Kitobga qiziqishni oshirish orqali ma’naviy tarbiya metodikasini maktabgacha 
yoshdagi bolalar bilan amalga oshirdik. Tadqiqotda 50 nafar bola qatnashdi, ular 4-5 yoshdagi guruhlarga 
bo‘lingan edi. Tadqiqotning asosiy maqsadi – bolalar orasida kitobxonlikni rivojlantirish va ma’naviy tarbiyani 
oshirishda metodikaning samaradorligini aniqlash edi. Tadqiqotning boshida bolalar orasida kitob o‘qishga 

qiziqish 32%ni tashkil etgan bo‘lsa, metodika qo‘llanilganidan keyin bu ko‘rsatkich 78%gacha oshdi. Bolalar 
kitob o‘qishga bo‘lgan qiziqishlarini nafaqat individual ravishda, balki guruh bo‘lib o‘qish faoliyatida ham ko‘rsat-
dilar. Ayniqsa, kitoblar asosida o‘yinlar va teatr sahnalashtirish mashg‘ulotlari ularning qiziqishini oshirishda 
samarali bo‘ldi. Shuningdek, bolalar o‘qilgan kitoblar bo‘yicha o‘z fikrlarini ifodalashda 65%dan 90%gacha 
ortish kuzatildi. 

O‘qish jarayonida faol ishtirok etgan bolalar axloqiy qadriyatlarni o‘zlashtirishda aniq ijobiy o‘zgarishlarni 
ko‘rsatdilar. Masalan, 72% bolalar do‘stlik, yordam berish va mehnatsevarlik haqidagi hikoyalarni tushunib, 
amaliyotda ko‘rsatishga intildilar. Tadqiqot natijalari shuni ko‘rsatdiki, metodika yordamida bolalarning nafaqat 
kitobga bo‘lgan qiziqishi, balki ularning ma’naviy rivojlanishi ham sezilarli darajada oshdi. 88% bolalar kitob 
o‘qish jarayonida yanada ijodiy va o‘z fikrlarini aniq ifodalashga qodir bo‘ldilar. Metodikaning samaradorligi 
bolalar o‘rtasida ma’naviy tarbiyaning mustahkamlanishiga, axloqiy qadriyatlarni o‘zlashtirishga ijobiy ta’sir 
ko‘rsatdi.

XULOSA
Bolalarga go‘dakligida alla aytish orqali xalq og‘zaki ijodining bebaho qadriyatlari go‘dak qalbida va 

ong-shuurida sehrli ohang, ona mehrining samimiy ifodasi sifatida kurtak yozadi. Chaqaloq o‘z vaqtida ovqat-
lanishi kabi zaruriyatlar qatorida xalq og‘zaki ijodining namunalari – alla, erkalama, ovutmachoqlar ham kiradi. 
Buyuk alloma Abu Ali ibn Sinoning “Tib qonunlari” asarida “Chaqaloq organizmi va xarakterini mustahkam
lash uchun: birinchidan, uni yengilgina chayqatish va silash, ikkinchidan, unga musiqa eshittirish, ashula 
va alla aytish lozimligi ta’kidlangan”. Shu orqali bolada jismoniy harakat, fikrlash va ijodiy intilishga moyillik 
paydo bo‘ladi. Bola hayotidagi muvaffaqiyat onaning unga bo‘lgan emotsional munosabatiga bog‘liq. Shu bois 
allada faqat ezgu tilaklar, maqtov va erkalashlar, fidoiylik tuyg‘ulari mujassamlashgan bo‘lib, bu bolaning har 
tomonlama sog‘lom inson bo‘lib kamol topishiga xizmat qiladi. Bundan tashqari, bolalarga o‘zbek xalq ertak-
laridan so‘zlab berish ularning mehnatsevarlik, samimiylik, ezgulik kabi insoniy fazilatlarini tarbiyalaydi. Ertak 
– xalqimizning asrlar davomida o‘tib kelayotgan ma’naviy xazinasi. Chunki bola ona tilini, urf-odat va qadri-
yatlarni o‘rganadi. Maktabgacha yosh – bu ertak davridir. Ertaklar bolaning so‘z boyligini oshiradi, tarbiyada 
asosiy manba bo‘lib xizmat qiladi. Tadqiqot natijalari shuni ko‘rsatdiki, kitobga qiziqishni oshirish orqali ma’naviy 
tarbiya metodikasi maktabgacha yoshdagi bolalar orasida kitobxonlikni rivojlantirishda samarali va foydali usul 
bo‘lib, ularning ma’naviy dunyosini boyitishda muhim rol o‘ynaydi. Metodika asosida amalga oshirilgan faoli-
yatlar bolalar orasida kitob o‘qishga bo‘lgan qiziqishni oshirdi va ularning axloqiy qadriyatlarni o‘zlashtirishiga 
ijobiy ta’sir ko‘rsatdi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

